
Saluton, SESanoj !

La mondo estas tiel malvasta!

Mi eklernis Esperanton antatll duonjarcento. Kaj baldat mi
komencis korespondi kun germano. Mi elprenis lian karton el
multaj kartoj de korespondodezirantoj en granda kartona kesto
de KLEG. La kialo de mia elekto: lia skribo estis tre klara kaj
facile legebla. Du jarojn poste mi partoprenis en la 57-a UK en
Rotterdamo. Tiu $§ance mi estis invitita de li kaj lia nova edzino,
kiuj ambal tre afable gastigis min, Eiceronante al malnovaj
kasteloj kaj al tiel fama loko de Lorelej. Ankoral nun ni
datrigas la korespondadon, kvankam nur unu au du fojojn €iu
jare. Lasta tempe mi skribis al li, ke en la altuno ges-roj
Kleemann vizitis Sapporon kaj prelegis. Do, li respondis jene:
S-ro Dieter Kleemann kaj liaj familianoj estis membroj de
E-klubo en urbo Wieshaden, kie mi lernis E-n en la jaro 1956,
kaj ofte vidis Dieter kaj lian fratinon. Tie okazis Internacia
seminario, kie mi konatigis kun s-ro Lins. Mi §ojas, ke tiuj iamaj
“knaboj’ankorall vivas kaj nuntempe estas konataj en
Esperantujo. Jen, la mondo estas tiel
malvast! (Sunjo)

